
وا چاوەڕان دەكرێ كە تەنیا یاریزانێكی س������ادە بێت و هەلی 
بۆ بڕەخسێ لە یانەیەكی بەناوبانگ یاری بكات یاریزانی 
هێڵ������ی بەرگ������ری بەرازیلی و یانەی چێڵس������ی ئینگلیزی 
جولیانۆ بیلیتی خاوەن ئەزموونێكی باشە و بە بەردەوامی تام 
و چێژ بە یارییەكان دەدات و خاوەن نازناوی مۆندیال و جامی 
یانەكانی ئەوروپایە، لە وەرزی پارس������اڵ لە كۆتایی پاڵەوانیەتی 
یانەكانی ئەوروپا بە یانەی شەیتانە سوورەكان دۆڕان، جولیانۆی 
تەمەن )32( ساڵی هاوكاری بەرشلۆنەی كرد لە بە دەستهێنانی 
نازناوی پاڵەوانیەتی یانەكانی ئەوروپای 2006 ئەو كات لە یاری 
كۆتایی لە یانەی ئەرس������ناڵی بردەوە بە گۆڵێكی جوانی خۆی 
خەونەكانی یانەی  لەندەنی لە چاڵنا و ساڵی 2002 مۆندیالی 
بۆ بەرازیل بە دەستهێنا و دوو وەرز بۆ ڤیاریاڵ و 3 وەرزیش بۆ 
بەرش������لۆنە یاری كرد كە توانی هەردوو وەرزی 2006-2005 
نازناوی خولی ناوەخۆ بباتەوە و پاش������ان لە بەرشلۆنە تووشی 
پێكان ه������ات یاریزانی ئیتاڵی 
شوێنی  زامبەرۆتا  جانلۆكا 
گرت������ەوە، لەب������ەر گرنگی 
ئ������ەم دیمانەیە لە گۆڤاری 
بەباش������مانزانی  س������وپەر 

بڵاویبكەینەوە.

جولیانۆ بلیتی كێیە
ناو: جۆلیانۆ هاوز بیلیتی

رۆژی لە دایكبوون: 20ی 
یۆنیۆی 1976

ل������ە دایكبوون:  ش������وێنی 
كازكافل – بەرازیل
درێژی: 179 سم

دەستپێكردنی
1993-1995 لە كرۆزێرۆ 
)52( یاری ئەنجامداوە و 

سێ گۆڵی تۆماركردووە
یانەی  لە   2002  1995-
س������اوپاولۆ )54( ی������اری 
ئەنجامداوە و چوار گۆڵی 

تۆماركردووە.
2002-2004 ل������ە یانەی 
ی������اری   )57( ڤیاری������ال 
ئەنجام������داوە )5( گۆڵی 

تۆماركردووە.
2004-2007 ل������ە یانەی 
یاری   )71( بەرش������لۆنە 
ئەنجامداوە )1( گۆڵیشی 

تۆماركردووە.
لە س������اڵی 2007 وە لە 
 )34( چێڵس������ی  یانەی 
یاری ئەنجامداوە و )5( 
گۆڵیشی تۆماركردووە.
-2000 س������اڵی  ل������ە 
2005 لە هەڵبژاردەی 
 )23( بەرازی������ل 
ئەنجامداوە  ی������اری 
گۆڵ������ی  دوو 

تۆماركردووە.

* ئەمە دووەم وەرزتە لە یانەی 
چێڵسی و لە گش������ت یارییەكان 
وەك������و یاریی������ەكان وەك������و یاریزانی 

یەدەگ یاری دەكەی؟
یاریزانێك������ی دەیەوێ وەكو  - هەموو 
یاریزانی س������ەرەكی یاری بكات و بەشداری 
ل������ە یاریی������ەكان بكات، ئ������ەم س������یناریۆیەش لە 
یانەی بەرش������لۆنە بەرامبەر من دووبارە بۆوە، بەڵام 
كۆتاییەكانی بۆ من دڵخۆش������كەر بوو، بۆیە دەبێ من 
هێمن و لەس������ەرخۆ بم لە یانەی چێڵسی هەموو یانەیەك 
هەوڵ دەدە زیاتر لە )11( یاریزانی باش������ی هەبێت چونكە 
یارییەكانی یەكجار زۆرە و پاڵەپەستۆیەكی زۆریان لەسەرە.

* ئایا كاتی ئەوە بەسەر نەچووە كە بچیتە 
یانەیەكی دیكە؟

- لەوانەی������ە ئەمە راس������ت بێ������ت و لەوانەش������ە هەڵە بێت من 
ئاستێكی باشم لەگەڵ بەرشلۆنە نیشاندا و بڕواشم بەوەش بوو 
كە هەموو شتێك گۆڕانكاری بەسەر دادێت، خۆشترین سات 
ئەوە بوو كە لە كاتێكی باش بوو یانەی چێڵسی داوای منی 
كرد ئەمە شتێكی زۆر بوو لای من،چونكە من لە یانەیەكی 
بەناوبانگ چوومە یانەیەكی بەناوبانگتر و كەس و كارەكەشم 
خۆشحاڵ بوو بە هاتنم بۆ ئینگڵتەرە هەست بەوەش دەكەم كە 

لای هاندەران خۆشەویستم.
* لە خولی یانەكانی ئینگڵتەرە چ ش������تێك سەرس������وڕمانت 

دەكات؟
- خۆشەویس������تیەكی رادەبەدەری جەم������اوەر بۆ تۆپی پێی و 

جولیانۆ بیلیتی:

سەرەڕای ئەوەی یاریزانێكی یەدەگم 
خۆشحاڵم لە یانەی چێڵسی



ژمارە )723( 2009/3/2

63

وەرزش

ئینگلی������زەكان ناوبانگیان بەوە ش������تە دەرك������ردووە، یاریگاكان 
ب������ە بەردەوامی جەماوەرێكی یەكج������ار زۆری لێ دەبینرێ و 
پەیژەكانی������ش بە جوانترین ش������ێوە دەڕازێندرێتەوە و یانەكانی 
ئینگڵتەرەش زۆرترین یانەی جیهانیش كە پش������ت بە یاریزانی 
پێش������ەگر دەبەستن بەراس������تی لە ئینگڵتەرە خۆشیەكی باش 

بەدی دەكرێ.
* جیاوازی لە نێوان یاریزانان دەكرێ و هەس������ت بەوە دەكەی 
ك������ە جیاوازی لە نێوان تۆ و جۆن تێ������ری و لامپارد و دیكۆ 

هەیە؟
- هیچ جۆرە جیاوازییەك نییە هەموو وەكو یەك هەڵسوكەوتی 
لەگەڵ������دا دەكرێ، یاریزانە خاوەن ئەزم������وون و كۆنەكان وەكو 
یاریزانە لاوەكان سەیر دەكرێت ئەمەش بۆ شێوازی كاركردنی 
یان������ە دەگەڕێتەوە و یاری تۆپی پێ یارییەكی كۆمەڵیە بۆیە 
دەبێ گش������ت یاریزانەكان بەیەك چاو و بە یەكس������انی سەیر 
بكرێت، لە یانەی چێڵس������ی كار ب������ە ناو ناكرێت تەنیا ئەوەی 
س������وودی بۆ بەرژەوەندی یانەكەی هەبێت، زۆر كەس������ایەتی 

باشمان هەیە و كارەكانیان بەجدی دەكەن.
* تووشی هیچ كێشەیەك نەبوویت كە مۆرینهۆ دەستی لەكار 

كێشایەوە؟
- بەراس������تی ناخۆش و زەحمەت بوو چونكە ئەو داوای منی 
كرد كە بێمە ریزی یانەی چێڵس������ی و هەس������تم بەوە كرد كە 
یانەی چێڵس������ی بە دوای یاریزانێ������ك دەگڕێ كە لە باڵەكان 
یاری بكات و مۆرینهۆش گوتی من تۆم هەڵبژاردووە دوای 
هاتنم بە چەند هەفتەیەك بۆ یانەی چێڵس������ی مۆرینهۆ ئەو 
یانەی جێهێشت بەراستی پێم خۆش نەبوو، چونكە دوو خاڵی 
گرنگ منی خۆش������حاڵ كردبوو یەكەمیان هاتنم بۆ یانەی 
چێڵس������ی و دووەمیان مەشقكردنم لەسەر دەستی مۆرینهۆ كە 
بە گەورەترین و باشترین راهێنەری جیهانی دادەنێم، كە راهێنەر 
ئەفرام گرانت هاتە یانەی چێڵسی پێی باش بوو پاولۆ فێرێرا 
لە باڵ������ەكان یاری بكات، بەڵام پاش ئەوەی تووش������ی پێكان 
هات و هەل بۆ من رەخس������ا بگەڕێمەوە پێكهاتەی سەرەكەی 

یانەكەم.
* ج������ۆری پەیوەندی یاریزان لەگ������ەڵ راهێنەر لە ئینگڵتەرە 

چۆنە؟
- پەیوەندیان وەكو ش������وێنەكانی دیكەیە و بۆشایەكی زۆر لە 
نێوانیاندا نییە، بۆ نموونە سكۆلاری قسە و گفتوگۆی زۆر 
لەگەڵ یاریزانەكان دەكرد، ب������ەڵام بە بەردەوامی رێزگرتن لە 
نێوانیان دا هەبوو، یاریدەدری گرانت كە هۆڵەندی بوو حەزی 

دەكرد بە بەردەوامی لە یاریزانەكان نزیك بێت.
* ئەی بۆ وەرزی ئەمس������اڵ چیت هەیە قس������ەی لەس������ەر 

بكەی؟
- كارەكان وەكو پێویست ئەنجام نادرێ ئەو كاتەی سكۆلاری 
بووە راهێنەر زۆر بە هێمنی قس������ەم لەگەڵ������دا كرد و یانەی 
چێڵسی هەڵس������ا بە هێنانی جۆزی بۆسینگوا كە لە شوێنی 
من یاری دەكات، سكۆلاری لێی پرسیم و گوتی بەنیاز نێت 
ئ������ەو یانەیە جێ بهێڵی منیش بە راش������كاوی پێم وت نەخێر، 

چونكە من باش لە شێوازی یاریكردن 
لە یانە زلهێزەكان گەیشتووم و هەوڵ 
دەدەن ب������ە بەردەوام������ی هێڵەكان و 
بە  بەهێز بكەن  پێكهاتەی سەرەكی 

هێنانی یاریزانی تازە.
* ل������ە وەرزی ئەمس������اڵ لە هێڵی 
پێشەوە یاریت كرد ئایا ئەمە زەحمەت 

نەبوو؟
نەكێشا  - هیچ زەحمەتم 
چونكە پێشتر من لەو 
ش������وێنە یارییم كردبوو 
دەزانی  نهێنیەكان������م  و 
لێی تێگەیشتبووم چی 
جێگەی  ئەمەش  دەوێ 
خۆشحاڵیە كە دەتوانم بە 
سەركەوتووی لە چەندین 

هێڵ یاری بكەم.
لەگ������ەڵ  چ������ۆن   *
لێ������ك  س������كۆلاری 

دەگەیشتن؟
- زۆر ب������اش بوو 
زۆرە  ماوەیەكی 
دەناس������ی  منی 

ساڵی 2002 یانەی 
ساوپاولۆم جێهێشت، 
ب������ەڵام پەیوەندیم بە 

هی������چ یانەیەكی دیكە نەكرد 
بۆیە سكۆلاری منی بانگهێشت 

كرد بۆ هەڵب������ژاردەی بەرازیل كە 
خۆم بە ق������ەرزاری دەزانم و س������كۆلاری 

خۆشەویس������تی هەمووانە و لە ئینگڵتەرەش 
رێزێك������ی تایبەتی لێدەگی������رێ و یەكێكە لەو 
راهێنەرانەی كە هیچ ناترسێ و بە بەردەوامی 
پێكهاتەی تیپەك������ەی دەگۆڕێ، زۆر راهێنەر 
هەیە زۆر ترسنۆكە تەنیا كار لەسەر پێكهاتەیەك 
و ش������ێوازێك دەكات، بەڵام س������كۆلاری وا نییە 
سەرەتا )4-4-2( یاری دەكرد دوای ئەوەی هاتە 
ئینگڵتەرە شێوازی یاریكردنی كردە پلانی )3-4-

3(، بەڵام بەداخەوە دوورخرایەوە.
* ئاواتەكانت لە وەرزی ئەمساڵ چییە؟

- ئاوات������م ئەوەی������ە زۆرترین نازن������او كۆبكەینەوە زۆر لە 
راهێنەران لە جامی ئینگڵتەرە بە یاریزانی لاو یاری 
دەكات، بەڵام س������كۆلاری بە پێچەوانەی ئەوان بوو 
كەچ������ی ئی������داری یانەی چێڵس������ی نەیزانی چۆن 
پارێزگاری لە بەرژەوندی خۆی بكات كە سكۆلاری 

دوورخستەوە.

لە چوارچێوەی یارییەكان������ی جەولەی چوارەمی خولی 
پلە یەكەكانی كوردس������تان لە تۆپی پێی ئەمڕۆ و سبەی 
)10( ی������اری ئەنجام دەدرێ كە ل������ەم ركابەریە )2( یانە 
س������ەردەكەوێ بۆ خولی یانە پلە نایەبەكانی كوردس������تان 
ئەمەی خوارەوەش خش������تەی یارییەكانە كە بەم ش������ێوەی 

خوارەوەیە.
گرووپی یەكەم

سۆلاڤ – پێشكەوتن     یاریگای سەورە
خاك – ئاشتی       یاریگای خاك

خەبات – شۆریجە      یاریگای خەبات
هاوكاری دووز - چەمچەماڵ   یاریگای داقووق

خانەقین – برایەتی      یاریگای خانەقین
گرووپی دووەم

هەڵۆ – جیهان        یاریگای بلێ
كۆیە – شێروانە       یاریگای شێروانە
بەختیاری – ئاسۆ     یاریگای برایەتی
سێ چرا – دینارتە    یاریگای سێمێڵ

گشت یارییەكان كاتژمێر )3( ئەنجام دەدرێ.

ئەمڕۆ و سبەی لە خولی یانە پلە یەكەكانی كوردستان
 چەندین یاری گرنگ ئەنجام دەدرێت

لە خولی پلە نایابەكانی كوردستان )8( یاری ئەنجام دەدرێت

لە درێ������ژەی یارییەكانی جەولەی س������ێیەمی قۆناغی دووەمی 
خولی یانە پلە نایابەكانی كوردس������تان لە تۆپی پێی كە لە لایەن 
یەكێتی ناوەندی تۆپی پێی كوردس������تان سەرپەرش������تی دەكرێت، 
ئەمەو رۆژانی چوارش������ەممە و پێنچ شەممەی داهاتوو چەندین 
یاری گرنگ ئەنجام دەدرێ ئەمەی خوارەوەش خشتە و شوێنی 

یارییەكانە.
پێش������مەرگەی س������لێمانی – زاخۆ    یاریگای پێش������مەرگەی 

سلێمانی
سەورە – پێشمەرگەی سلێمانی     یاریگای سەورە

زاخۆ – سیروانی نوێ      یاریگای زاخۆ
ئاڵا- هەندرێن         یاریگای ئاڵا

دهۆك – سلێمانی      یاریگای دهۆك
هەولێر – كەركووك       یاریگای شەهید فرەنسۆ هەریری

بروسك –سێمێڵ          یاریگای بروسك
پیرس – ئارارات         یاریگای پیرس

نەورۆز – پێشمەرگەی هەولێر    یاریگای نەورۆز
جێگای باس������ە گش������ت یاریی������ەكان كاتژمێر 3 ئێ������وارە ئەنجام 

دەدرێت.

شاندێكی وەرزشی 
بەرەو ئەرژەنتین

لە  س�������ەرچ�������اوەی�������ەك 
پێی  ت���ۆپ���ی  ی��ەك��ێ��ت��ی 
پێی  كوردستان  ناوەندی 
یەكێتی  كە  راگەیاندین 
پێی  ت���ۆپ���ی  ن����اوەن����دی 
كوردستان داوەتنامەیەكی 
لە یەكێتی ناوەندی تۆپی 
پێی ئەرژەنتین بۆ هاتووە 
شاندێكی  داوای  ك���ە 
ی���ەك���ێ���ت���ی ن�����اوب�����راوی 
سەردانی  ك���ە  ك������ردووە 
بكات،  ئەرژەنتین  وڵاتی 
گوتی:  زیاتر  س��ەرچ��اوە 
ئەو شاندەی كە سەفەری 
ئ������ەو وڵات��������ە دەك������ات 
بەرێزان  ل��ە  پ��ێ��ك��ه��ات��ووە 
سەفین كانەبی سەرۆكی 
تۆپی  ن��اوەن��دی  یەكێتی 
پێی كوردستان و سەركار  
ع��ەل��ی خ���ان ج��ێ��گ��ی��ر و 
و  سكرتێر  حوسێن  سەلام 
بەرپرسی  خالید  حەمید 
دارایی و سەعدی غەریب 
و  ناوبژیوانان  بەرپرسی 
بەرپرسی  سەرهەنگ  د. 
پەیوەندییەكان لە لێژنەی 
كوردستان  ئ��ۆڵ��ۆم��پ��ی 
محەمەدی  ه���اوك���ار  و 

وێنەگر.

سەڵاح محەمەد كەریم ئەندامی لێژنەی ناوبژیوانانی عێراق

سەرۆكی یانەكانی كوردستان داوای ناوبژیوانانی عێراق دەكات

یەكێكە لە وەرزشكارانی 
سلێمانی  ش���������اری 
لە  زۆر  م����اوەی����ەك����ی 
دابووە  وەرزش  خزمەتی 
ی�����اری  چ����ەن����دی����ن  و 
بەڕەێوە  ن���ێ���ودەوڵ���ەت���ی 
بردییە ئێستاش ئەندامی 
تەنفیزی  م��ەك��ت��ەب��ی 
ئۆڵۆمپی  ل���ێ���ژن���ەی 
ئەندامی  و  ك��وردس��ت��ان 
ناوبژیوانانی  ل��ێ��ژن��ەی 

عێراقە.
دیمانە: كارزان كانەبی

ناوبژیوانان������ی  ئاس������تی   *
كوردستان چۆن دەبینی؟

- ئاستیان باشە، بەڵام مانای 
ئەوە نییە ك������ە هەڵەیان نەبێت 
ل������ە یارییەكان ئاس������تیان باش 
ب������ووە، هەلەی یاس������ایی یان 
هەبووە، ب������ەڵام دەبێ لێژنەی 
ناوبژیوان������ان و یەكێتی تۆپی 
پێی كوردستان زۆر ئاگاداری 
حاڵەتەكان بێت و رێنمایان بدەن 
بۆ ئەوەی هەمان هەڵە دووبارە 

نەكەنەوە.
ناوبژیوان چۆن  پلەكان������ی   *

دابەش كراوە؟
- ئێمە پلەكانی )1-2-3(مان 
لە كوردس������تان و عێ������راق لە 
ناوبژیوانەكان  خ������ول  هەردوو 

یارییەكان بەرێوە دەبەن.
* ئەدی لە كاتی گۆڕانكارییەكان چۆن پێان رادەگەێنن؟

- پێ������ش ئ������ەوەی خولەكان دەس������ت پێ ب������كات ئێمە خولی 
)بەهێزكردن(م������ان هەی������ە ئەم خولە دەس������ت پ������ێ دەكات و 
ناوبژیوانانی كوردس������تان كۆ دەكەین������ەوە كە نزیكەی )80( 
ناوبژیوانە ئ������ەم خولەیان بۆ دەكەینەوە هەرچی گۆڕانكارییە 
پێی������ان رادەگەێنین، ه������ەردوو ش������ێوەی پراكتیكی و تێوری 
ئەنج������ام دەدەن بۆ ئەوەی بتوان������ن ئەوانیش جێبەجێ بكەن لە 

یارییەكان.
* ب������ە رای تۆ ناوبژیوانانی كوردس������تان غەدریان لێ كراوە 

لەسەر ئاستی عێراق؟
- وەك������و غ������ەدەر ناتوانم بڵێی������م غەدرە، ب������ەڵام باروودۆخی 
یارییەكانی ئێمە وایە وەكو سلێمانی و دهۆك و هەولێر لەگەڵ 
یەك یاری دەكەن بەداخەوە سەرۆكی یانەكان داوا دەكەن كەوا 

ناوبژیوانی بەغدا و نێودەوڵەتیمان بۆ دابنێن.
* هەوڵتان نەداوە ناوبژیوانانی كورد پێش بخەن؟

- وەك������و لێژنەی ناوبژیوان������ان و یەكێتی تۆپی پێی هەوڵمان 
داوە ئاس������تیان باش بێت، بەڵام ئەو حەساس������یەتەی لە نێوان 

هەیە  كوردس������تاندا  یانەكانی 
لە خول������ی عێراقی، بەڵام كە 
بكەن  داوا  یانەكان  س������ەرۆك 
ئ������ەوا ناوبژیوانان������ی خۆمان 

یارییان بەرناكەوێت .
* زۆربەی یانەكان سكاڵای 
ئاس������تی  كەوا  دەك������ەن  ئەوە 
ناوبژیوان������ان خراپ������ە و ئەوان 

هۆكاری دۆرانن؟ 
- من ناڵێم ئاس������تیان خراپە، 
بەڵام لە خولەكانی ئەوروپاش 
ناوبژیوان هەڵەی زەق دەكەن.

ناوبژیوان������ان  زۆرب������ەی   *
س������كاڵای ئەوە دەك������ەن كەوا 
خولی بەهێزكردنی ناوبژیوانان 
لە دەرەوەی وڵات ئەنجام نادەن 

بۆ چی؟
- تا ئێستا ئەو بوارە نەرەخساوە كەوا ناوبژیوانان بنێرينە دەرەوە، 
بەڵام پارس������اڵ دوو ناوبژیوان لە س������ویدەوە هاتنە كوردستان، 
كێش������ەی سەرەكی چوونە دەرەوەی ناوبژیوانان ڤیزەیە كە زۆر 

زەحمەتە، بەڵام خولەكان بەردەوام دەبن.
* كێشە و گرفتی ناوبژیوانان چییە؟

- ئەگەر كێشەی سەرتاس������ەری عێراق بڵێن ئەوە ئەو پارەی 
دەدرێت������ە ناوبژیوانان زۆر كەمە و پش������تگیری نییە و جل و 
بەرگی كۆنە و گواس������تنەویان زۆر زەحمەتە بۆ ش������ارەكان و 
كێش������ەی ئەمنی هەیە چونكە لە زۆربەی یارییەكان یاریگا 
پاس������ەوانی لێ نییە بە تایبەتی لە خول������ی عێراق، كەمی 
كردنەوەی خولی بەهێزكردنی ناوبژیوانان و نەچوونە دەرەوەی 

ناوبژیوانان بۆ دەرەوەی ولات.
* بەهێزترین یاری كە بەرێوەت بردبێت لە ژیانی ناوبژیوانی 

چ یارییەك بووە؟
- باش������ترین یاری زۆر باشی بەرێوەم بردییە لە یاری پاڵاوتن 
بۆ جامی جیهانی 1990 لە یاری نێوان هەردوو هەڵبژاردەی 
ژاپۆن و ئەندنوس������یا بوو یارییەكە ل������ە جاكارتا بوو هەردوو 

هەڵبژاردە یەكسان بوون.

وەرزش

كورتەیەك لەبارەی فێرناندۆ تۆرێس
ناوی تەواوی )فێرناندۆ تۆرێس سانز(ە، لە 1984/3/20 لەشاری مەدریدی 
پایتەختی ئیس������پانیا لەدایك بووە. بە ئیلنینۆ و كید تۆرێس ناسراوە، درێژی 
باڵای دەگاتە 185س������م، لەهێڵی هێرش������بردن یاریدەكات، درێسی ژمارە نۆ 

دەپۆشێت، ئێستا یاریزانی یانەی لیڤەرپوول و هەڵبژاردەی ئیسپانیایە.
تۆرێس لەسەرەتای یاریكردنیدا

ئەو كاتەی منداڵ بوو خۆشەویس������تی تۆرێس بۆ تۆپی پێ دس������تی پێكرد، 
باپیرەكەی كە تۆرێس������ی بەخێو دەكرد نەی دەویس������ت ببێتە یاریزانی تۆپی 
پێ،بەڵام دواتر ش������انازی پێوە دەكرد بە تایبەتی كاتێك تۆرێس چووە یانەی 
ئەتلەتیكۆ مەدرید كە خۆی هاندەری ئەتلەتیكۆ مەدرید 
بوو، هەر بەهۆی باپیرەكەیەوە تۆرێس ش������ەیدای یانەی 
ئەتلەتیكۆ مەدرید بوو. سەرەتا تۆرێس دەیویست ببێتە 
گۆڵچی لەبەرئەوەی براكەی گۆڵچی بوو،بەڵام كاتێك 
تەمەن������ی لە حەفت س������اڵ تێپەڕی كرد وەك هێرش������بەر 
دەس������تی كرد بەیاریكردن.دوای ئەوەی تەمەنی بووە دە 
ساڵ، چووە تیپی ورایو و یەكێك بوو لەباشترین یاریزانانی 
تیپەكە، لەس������اڵی 1995 لەتیپی تازە پێگەیش������تووانی 
ئەتلەتیكۆ مەدرید وەرگیرا، لەساڵی 1998 بەشداری 
كرد لە جامی نایكی جیهانیدا و جامەكەیان بەدەست 

هێنا.
ئیلنینۆ و ئەتلەتیكۆ مەدرید

لەس������اڵی 1999 تۆرێس لەیانەی ئەتلەتیكۆ مەدرید 
وەرگیرا، لەوەرزی یەكەم دا تووش������ی پێكان هات. 
یەكەم یاری كە بەش������داری كرد لە 2001/5/27 
ب������وو، دوای هەفتەیەك یەك������ەم گۆڵی خۆی 
تۆمارك������رد بەرامب������ەر یانەی باس������یتی، 
یانەك������ەی دابەزیی������ە خولی پل������ە دووی 
ئیس������پانیا. دوای ئەوە یان������ەی ئەتلەتیكۆ 
مەدرید گەڕای������ەوە خولی پل������ە یەك، لەو 
وەرزەدا تۆرێ������س 12 گۆڵ������ی تۆمارك������رد. 
لەوەرزی دواتردا تۆرێس بەتۆماركردنی 19 
گۆڵ بووە سێیەم گۆڵكاری لالیگا، لەیەكەم 
دەركەوتنی لەسەر ئاس������تی ئەوروپا ئیلنینۆ 
ئاس������تێكی بەرزی پێش������كەش كرد و بووە جێی 

سەرنجی یانە بەناوبانگەكان.
چوار یانە بەدوای تۆرێسەوە بوون

تۆرێ������س هەس������تی كرد ك������ە ب������ەردەوام بوون 
لەیاریكردن بۆ یانەكەی دوارۆژێكی گەشی 
بەدواوە نابێت، خەونی ئەو یاریكردن بوو 

بەناوبانگی  لەیانەیەك������ی 

ئەوروپیدا، ئ������ەو كات هەر چ������وار یانەی ئەرسناڵ،چێڵس������ی،لیڤەرپوول و 
مانچس������تەر یونایتد بەنیازی كرینی بوون. س������ەرەتا س������یریزۆی سەرۆكی 
یانەكە رەتی كردەوە كە تۆرێس بفرۆش������ن، دواتر ڕای گەیاند كام یانە پارەی 
زۆرترم������ان بداتێ تۆرێس دەبێتە یاریزانی ئەو یانەیە. ئەو كاتە هەواڵی ئەوە 
بڵاوبووەوە كە تۆرێس دەچێتە لیڤەرپوول، بەتایبەتی دوای ئەوەی ئەتلەتیكۆ 
مەدرید دیگۆ فۆرلانی هێرشبەری كری، دوا جار یانەی لیڤەرپوول گرەوی 

كڕینی فرناندۆ تۆرێسی بردەوە.
دوو هاتریك لە دوو یاریدا

تۆرێس لەیانە نوێیەكەی بە ئاس������تێكی ب������ەرز دەركەوت، هەرچەندە لەچەند 
یاری������ەك دا یەدەگ بوو بەڵام دواتر جێگای خۆی لەپێكهاتەی س������ەرەكی 
لیڤەرپ������وول كردەوە. ل������ەو ماوە كەمەدا كە تۆرێس چۆت������ە لیڤەرپوول چەند 
ژمارەیەك������ی پێوانەیی بەن������اوی خۆی كردووە، كاتێك ل������ە دوو یاری یەك 
ل������ەدوای یەكدا هاتریكی تۆماركرد،بەمەش لەدوای جاكی مالمر لەس������اڵی 
1946 بووە یەكەم یاریزان كە ش������ەش گۆڵ لە دوو یاریدا تۆمار بكات، هەر 
بەمەش نەوەستا بەڵكو بووە یەكەم یاریزان لەدوای رۆبی ڤۆلەر بیست گۆڵ 
لەوەرزێكدا بۆ یانەكەی تۆمار بكات. دوای ئەوەی توانی لەهەش������ت یاری 
ی������ەك لەدوای یەك گۆڵ تۆمار بكات بەم������ەش ژمارەیەكی تری پێوانەیی 

تۆماركرد.
بردنەوەی یۆرۆی 2008

یەك������ەم یاری نێودەوڵەت������ی فێرناندۆ تۆرێس لەس������اڵی 2003 بوو بەرامبەر 
پورتوگال، یەكەم گۆڵیش������ی بەرامبەر ئیتاڵیا تۆمار كرد. لەیۆرۆی 2004 
بەش������ێوە یەدەگ یاری دەك������رد، لەپاڵاوتنەكانی ئەوروپا بۆ گەیش������تن بە 
مۆندیال������ی 2008 لە یازدە یاریدا حەفت گۆڵی تۆمار كرد و بووە گۆڵكار، 
لەمۆندیالی 2006 بەتۆماركردنی س������ێ گۆڵ لەگەڵ هاورێكەی دیڤد ڤیا 
گۆڵكاری ئیس������پانیا بوو. ئەس������تێرەی تۆرێس لەیۆرۆی 2008 گەشتر بوو 
كاتێك لەس������ەرەتادا زۆر رەخنەی لێ گیرا بەوەی ئاستی وەك پێویست نییە، 
بەڵام ئاراگۆنێس������ی راهێنەر پش������تی بە فرناندۆ تۆرێس بەس������ت و لەیاری 
كۆتایی دا بە تاكە گۆڵی تۆرێس ئیسپانیا لە ئەڵمانیای بردەوە و نازناوەكەی 

بەدەست هێنا.
خەونی جەماوەری لیڤەرپوول

دوای ئەوەی هەریەكە لە كریستیانۆ رۆناڵدۆ، ریكاردۆ كاكا، لیۆنێل مێسی، 
ئیگەر كاس������یاس و فێرناندۆ تۆرێس پاڵێوراو بوون بۆ بەدەستهێنانی نازناوی 
باش������ترین یاریزانی جیهان، رافایێل بینیتێزی راهێنەری لیڤەرپوول فێرناندۆ 
تۆرێس������ی بە شایس������تەی ئەو خەڵاتە زانی، بەڵام دوا جار كریس������تیانۆی 
پورتوگالی بووە باش������ترین یاری������زان، ئەگەر تۆرێس بەو ش������ێوەیە بەردەوام 
بێ������ت لەیاریكردن دوور نییە لە س������اڵانی داهاتوودا ببێت������ە خاوەنی نازناوی 
باش������ترین یاریزان. بەڵام ئەوەی ئێستا زیاتر لەهەموو شتێك فێرناندۆ تۆرێس 
ئارەزووی بەدەستهێنانی دەكات نازناوی خولی نایابی 
ئینگلیزییە، نزیكەی هەژدە ساڵ دەبێت جەماوەری 
لیڤەرپوول خەون بەو نازناوە دەبینن، پرسیارەكە لێرەدا 
ئەوەیە: تۆ بڵێی تۆرێس و هاورێكانی ئەمس������اڵ 

بتوانن نازناوەكە ببەنەوە؟
ئامادەكردنی:هێمن قەسرەیی

بە منداڵی حەزی دەكرد ببێتە گۆڵچی

فێرناندۆ تۆرێس ترسناكترین هێرشبەری لیڤەرپوول

